
“GABU RUHHOM MAGHNA B’UMANITA KBIRA”

Matul il-Vizta Pastorali ged naghmel esperjenzi sbieh hafna kemm fuq livell uman u kemm
fuq livell spiritwali u religjuz. Huma hafna dawk li ged jaghmlu impenn genwin biex jghixu
1-fidi Nisranija. Qed niltaga’ ma’ familji li tassew huma “knisja” ¢kejkna fid-dar.

Imma qed niltaga’ wkoll ma’ individwi li jsibuha difficli li jibqghu mixjin wara Gest. Uhud
ghal xi raguni jew ohra jhossu li ged jingatghu lura mill-bgija tal-komunita ekklezjali. Hemm
ohrajn li sfortunatament iltagghu ma’ min gataghhom mill-Knisja! Ma ged nghid xejn gdid,
ghax hadd minna, jien inkluz, ma hu barrani ghal din it-tensjoni. It-tagbida interjuri hija
esperjenza komuni ghalina lkoll. Jekk fil-wi¢¢ il-bahar jidher kalm, jista’ jkun li minn taht
ikun hemm I-imbullatur! Hafna drabi jirnexxielna nibqghu rasna ’1 fuq mill-ilma, imma drabi
ohra nsibu ruhna mghaddsin fl-ilma. Nifhem hafna lil San Pawl meta jghid li hafna drabi
kien isib ruhu qed jaghmel dak li ma jixtiegx!

Imbaghad naf genituri tajbin li ghalkemm isusu wara wliedhom biex ma jittraskurawx il-
Quddiesa tal-Hadd, ihossu li ged jaghzqu fl-ilma ghax kliemhom jaga’ fug widnejn torox.
Genituri ta’ din ix-xorta bhal jaqtghu galbhom mhux biss mit-trobbija Nisranija, imma anki
mill-futur tal-Knisja f’pajjizna.

Niltaga’ wkoll ma’ dawk li ghal xi raguni jew ohra sabu ruhhom f’qaghda mwieghra! Huma
kazijiet difficli. Ghalkemm huma sitwazzjonijiet fihom infushom mhux tajbin, ghal xi whud
minnhom u minhabba certi ¢irkustanzi huma qaghdiet li ma jistghux jingalghu minnhom.
Dawn hutna, ghalkemm niedma tal-ghazla mhix f’postha li jkunu wettqu, ihossu li huma
eskluzi milli jimxu wara Gestl, u d-diskors dwar l-imhabba u 1-hniena ta’ Alla ma jghoddx
ghalihom.

Dawn huma ftit mill-istejjer ta’ persuni li qed jitilfu kull tama f’Alla u fil-Knisja! Huma
individwi li nagashom il-kuragg biex jibqghu jghixu t-twemmin religjuz taghhom. Bir-ragun
dawn jistagsu kif gatt it-tilgima spiritwali tista’ tiehu meta z-“zokk” fih il-mard.

Meta naqra r-rakkont li ghandna fl-Atti tal-Appostli dwar in-nawfragju ta’ Missierna San
Pawl, insib dettall zZghir imma sinifikattiv li f’”dawn ic¢-c¢irkustanzi li semmejt lili jaghmilli 1-
qalb. Fir-rakkont San Luqga jsemmi ingredjent importanti prezenti fid-DNA ta’ gensna (u
allura jibga’ hemm anki jekk jghaddu mijiet ta’ snin). Ghalhekk, minkejja li z-zokk fih xi
mard, nemmen li t-tilgima fi Kristu li tana Pawlu ghad tiehu. Fil-fatt, San Luqa jghid li wara
li helsu mill-gharga u waslu fuq xtutna, in-nies gabu ruhhom maghhom “bi hlewwa liema
bhalha” (28:2). Bil-Latin il-kelma “hlewwa” hija mfissra b’kelma aktar gawwija: “b’umanita
kbira” (“non modicam humanitatem”). Anki San Gwann Grizostmu, meta jikkummenta
dwar dan il-passagg tan-nawfragju ta’ Pawlu, jinnota din l-umanita straordinarja tal-Maltin.
Din it-tjubija umana 1-Maltin ma wrewhiex biss mat-tajbin, imma sahansitra mal-“habsin” li
waslu l-art minn fugq il-gifen.

Propju ghaliex kienu mzejna b’din l-umanita mhix tas-soltu, l-antenati taghna (li kienu
pagani), meta waslet is-siegha ta’ Alla ghalihom u 1-Appostlu xandrilhom lil Kristu, lagghu 1-



Vangelu. Id-doza gawwija ta’ umanita hejjitilhom galbhom biex I-imhabbba ta’ Alla
tissawwab fughom. F’certu sens, Pawlu sab is-sodda mifruxa: ghax il-Maltin kellhom dan is-
sentiment gawwi ta’ umanita, kien naturali ghalihom li jinnamraw minn Kristu. Dan ifisser li
dawk li llum ghal xi raguni jew ohra ghandhom xi xkiel fil-mixja taghhom wara Kristu fil-
Knisja, jekk huma mzejna b’din l-umanita, allura nghidilhom li huma predisposti biex xhin
tasal is-siegha ta’ Alla ghalihom, huma wkoll isibu I-farag ta’ Kristu.

Fir-rakkont tan-Nawfragju hemm bosta hjiel li jikkonferma li dan il-poplu kellu umanita
liema bhalha; anzi, inzid nghid li xi drabi l-umanita li kellu dan il-gens pagan hija ¢anfira
ghalina l-Insara li, ghalkemm inhaddnu Vangelu li jkattar l1-umanita, xi drabi din hija nieqsa
fina.

Nibda biex insemmi d-disponibbilta taghhom biex jilgghu lill-barranin. Urew Il-ospitalita
taghhom billi gabbdulhom in-nar biex jishnu u tawhom x’jieklu. Meta ghamlu dan, gralhom
dak li San Pawl jghid fl-Ittra lil-Lhud: meta lagghu I-barranin, “xi whud laqghu I-angli bla ma
kienu jafu” (13:2). Hija hasra li llum fostna hawn min ma japprezzax din l-umanita kbira ta’
gensna li ghalkemm ghaddew is-snin, ghadu maghruf ghall-ospitalita li joffri b’mod
partikulari mal-immigranti li ged jaslu fuq xtutna bid-dghajjes. Hawn min jipprova jcamana,
anki lilna bhala rghajja taghkom, talli ghandna din Il-attitudni 1i nilgghu lill-barrani.
Apprezzajt ferm li dan l-ahhar, membru tal-Gvern qal li tkun bigotry jekk ma nghinux lill-
immigranti jintegraw ruhhom fis-soc¢jeta. L-idea li jkun hemm gbir ta’ firem kontra 1-
integrazzjoni tal-immigranti f’pajjizna hija dnub kontra l-umanita u tebgha fl-identita Maltija.

Sinjal iehor li jixhed kemm kienet kbira l-umanita tal-Maltin huwa l-generozita taghhom.
Huma mhux biss lagghu lil Pawlu flimkien mal-ekwipagg li kien hemm fuq il-gifen, mhux
biss zammewhom maghhom ghal tliet xhur, imma gabel ma salpaw lejn Ruma, ghabbewlhom
il-gifen b’dak kollu li kienu jehtiegu (ara Atti 28:10). Anki llum il-poplu taghna ghadu
jiddistingwi ruhu ghall-generozita tieghu. Ma jghaddix xahar u ma jkunx hemm kampanja ta’
karita li n-nies ma tikkonkorrix.

Din il-hlewwa liema bhalha tidher ukoll meta wara li Pawlu fejjaq li missier Publju, in-nies
bdew jehdulu I-morda taghhom biex ifejjaghom. Dan ifisser li kienet socjeta li taghti kas tal-
marid, ta’ min kien vulnerabbli u dghajjef. Kienet socjeta li tibki ma’ min jibki.

Kif dakinhar kienet din l-umanita mhux komuni li ddisponiethom biex jilgghu l-grazzja ta’
Alla u minn pagani jsiru Nsara, hekk ukoll lil dawk fostna li ged igorru xi piz fil-kuxjenza u
ged jaqtghu galbhom li ghad jigi jum li Alla jhabbat fuq il-bieb ta’ galbhom jew darhom u
jidhol jogghod ghandhom, naghmlilhom kuragg ghax l-umanita li ghandhom taf tkun il-bidu
mill-gdid tal-laggha taghhom ma’ Gest. Ukoll jekk il-hajja Nisranija tieghek hija xi ftit
imxellfa, jekk ghandek minn din il-“hlewwa liema bhalha”, diga gieghed fit-triq li matulha
taf tigi wic¢ imb’wice ma’ Gesi Kristu.

Jekk il-Maltin kellhom din il-“hlewwa” straordinarja, xejn ingas kellu 1-Appostlu Missierna.
L-esperjenza diretta 1i Pawlu kellu ta’ Kristu, Alla li sar bniedem, ma setghetx ma tghinux
jinza’ 1-bniedem il-gadim u jilbes umanita mgedda minn Kristu nnifsu.

Il-predikazzjoni u 1-hidma tieghu kienu mmarkati minn hafna umanita. L-ewwel nett, propju
ghax kien konxju mid-dghufija umana tieghu nnifsu, tant li kien jitkellem dwar xewka
mohbija f’gismu, Pawlu fehem tajjeb kemm il-bniedem huwa dghajjef. Imma mbaghad huwa
jghallem li f’kuntrast ma’ din id-dghufija umana, fegget it-tjieba u l-umanita ta’ Alla —



“apparuit begnitas et humanitas Salvatoris nostri Dei” (Titu 3:4). Fil-fatt lil Titu jiktiblu
hekk: “Ahna wkoll darba konna bla mohh, konna nies li ma jridux jobdu, bnedmin li tilfu t-
triq, ilsiera tal-passjonijiet u kull xorta ta’ pjaciri, konna nghixu fil-hazen u fl-ghira; konna
nies ta’ min jobghodna u ghedewwa ta’ xulxin. Izda meta fegget it-tjieba u l-umanita ta’
Alla, Salvatur taghna, u l-imhabba tieghu ghall-bnedmin, hu salvana” (Titu 3:3-4). Kif Alla
ha fuqu l-umanita biex seta’ jikkomunika mal-bnedmin, hekk ghal Pawlu I-umanita kienet il-
kanal tal-ministeru tieghu.

Hafna drabi fl-ittri tieghu Pawlu jezortana biex nistinkaw halli fuq l-ezempju ta’ Alla u ta’
Kristu nikbru fil-hajja tal-virtujiet li essenzjalment huma virtujiet umani. Lill-Insara ta’
Tessalonika jghidilhom: “Jalla 1-Mulej iwassal lil qlubkom ghall-imhabba ta’ Alla u s-sabar
ta’ Kristu” (2 Tess 3:5). U fl-ewwel ittra lill-istess komunita Pawlu jezortahom biex jistabru
b’kulhadd (ara 1 Tess 5:14). Huwa ma jehdiex jappella biex bl-umilta kollha, bil-hlewwa u
bis-sabar, nahmlu u nhobbu lil xulxin (ara Efes 4:3). Lil dawk li kienu jghammru fil-belt ta’
Kolossi, I-Appostlu jiktbilhom: “Ilbsu sentimenti ta’ hniena, tjieba, umilta, hlewwa u sabar.
Stabru b’xulxin, u jekk xi hadd minnkom ikollu xi jghid ma’ haddiehor, ahfru lil xulxin;
bhalma 1-Mulej hafer lilkom, hekk aghmlu intom lil xulxin. Fuq kollox ilbsu l-imhabba li
hija 1-qofol tal-perfezzjoni” (Kol 3:12-14). Pawlu jerga’ jtambar dwar dawn il-virtujiet fl-
innu lill-imhabba li huwa jinseg fl-Ittra lill-Korintin, meta jghid li l-imhabba taf tistabar u
thenn, mhix ghajjura, ma tinkorlax, ma zzommx f’qalbha ghad-deni, kollox taghder, kollox
tissaporti (ara 1 Kor 13:1-8). Zgur li Pawlu ma kienx ser jazzarda jghid dan u jghidilhom
“ixbhu 1ili”, kieku huwa stess ma kienx moghni b’din I-umanita straordinarja!

Jekk il-Vangelu huwa hmira ta’ umanizmu, ma nistghux inxandruh jekk bhal Pawlu ahna ma
jkollniex umanita kbira. Dan nghidu I-ewwel u qgabel kollox ghalina s-sacerdoti li ahna
msejhin u mibghuta biex inkunu habbara tal-Bxara t-Tajba. Il-Vangelu ma jasalx bl-ghajjat,
bic¢-¢amar u bil-kundanni, imma b’hafna hlewwa, pacenzja u hniena. Dan jghodd ukoll ghall-
genituri li huma l-ewwel habbara ta’ Gesu ghal uliedhom. Naghmel il-qalb lil dawk il-
genituri li jridu jissieltu biex jittrasmettu 1-fidi lil uliedhom, biex juru hafna mhabba u sabar
maghhom — is-sabar huwa attribut ta’ Alla dagskemm hija l-imhabba. Nitghallmu minn Alla
li jaf jistenna. Intenni l-istess lill-katekisti: fir-relazzjoni mat-tfal tal-katekizmu, ahjar
kuccarina ghasel milli bettija hall.

Nistghu nghidu li ghal San Pawl il-grazzja mhux biss tipperfezzjoni n-natura umana, imma
wkoll tibni fugha. Ghalhekk, fejn hemm gafas uman tajjeb, hin jew iehor din l-art ghammiela
ghandha hila twarrad b’virtujiet oghla.



